Հավելված 7
Հայաստանի Հանրապետության 

արտակարգ իրավիճակների նախարարի 
2018թ. «17» ապրիլի թիվ 387 հրամանի
ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ ՓՐԿԱՐԱՐ ԾԱՌԱՅՈՒԹՅԱՆ ՃԳՆԱԺԱՄԱՅԻՆ ԿԱՌԱՎԱՐՄԱՆ ԱԶԳԱՅԻՆ ԿԵՆՏՐՈՆԻ ՕՊԵՐԱՏԻՎ ՀԵՐԹԱՓՈԽՈՒՄ ԱՀԱԶԱՆԳԵՐԻ ՍՊԱՍԱՐԿՄԱՆ, ՏԵՂԵԿԱՏՎՈՒԹՅԱՆ ԳՐԱՆՑՄԱՆ, ՄՇԱԿՄԱՆ, ՊԱՀՊԱՆՄԱՆ, ԱՐՏԱՑՈԼՄԱՆ ԵՎ ՓՈԽԱՆԱԿՄԱՆ
1. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են Հայաստանի Հանրապետության (այսուհետ` ՀՀ) արտակարգ իրավիճակների նախարարության (այսուհետ` ԱԻՆ) փրկա​րար ծառայության (այսուհետ` Ծառայություն) ճգնաժամային կառավարման ազգային կենտրոնի (այսուհետ` ՃԿԱԿ) օպերատիվ հերթափոխում (այսուհետ` ՕՀ) ահազանգերի սպասարկման, տեղեկատվության գրանցման, մշակման, արտացոլման, պահպանման և փոխանակման գործընթացներն ու դրանց առանձնահատկությունները` ամենօրյա գործունեության, արտակարգ իրավիճակներում, քաղաքացիական պաշտպա​նության միջոցառումների իրականացման ժամանակ և արտակարգ դեպքերի, պատահար​ների գրանցման դեպքում:
2. Սույն կարգում օգտագործվող հիմնական հասկացություններն են`
1) արտակարգ դեպք, պատահար` շրջակա միջավայրում, մարդու գործունեության ոլորտում տեղի ունեցած իրադարձություն, որի հետևանքով խախտվել է որևէ բնականոն վիճակ կամ գործընթաց, ինչից առաջացել են (սպառնում է առաջանալ) այնպիսի հետևանք​ներ, որոնց կանխման, գնահատման և/կամ վերացման համար ծագել է փրկարարական, ոստիկանության, բշժկական կամ այլ մասնագիտացված ծառայությունների ուժեր և/կամ միջոցներ ներգրավելու անհրաժեշտություն.

2) արտակարգ դեպքի, պատահարի վայր` որոշակի տարածք, որտեղ ազդում (տարած​վում) կամ ազդել են (տարածվել են) արտակարգ դեպքի, պատահարի, վտանգավոր տարե​րային երևույթի խոցման գործոնները.
3) արտակարգ դեպքի, պատահարի բարդության աստիճան` տվյալ արտակարգ դեպ​քի, պատահարի առաջացման աղբյուրի և/կամ հետևանքների վերացման համար նախա​տեսված պետական կառավարման և/կամ տեղական ինքնակառավարման մարմինների, նրանցում գործող ծառայությունների, կազմակերպությունների ուժերի և միջոցների ներ​գրավման քանակով/ծավալով և ստեղծված իրադրության առանձնահատկություններով պայմանավորված մեծություն.

4) արտակարգ դեպքի, պատահարի բարդության առաջին աստիճան` արտակարգ դեպքի, պատահարի վայրում ստեղծված այնպիսի իրավիճակ, որի առաջացման աղբյուրի և/կամ հետևանքների վերացման համար ներգրավվում է մեկ ծառայության ուժեր և միջոց​ներ, իսկ նշված աշխատանքները ղեկավարում է դեպքի վայր ժամանած ստորաբաժանման լիազոր պաշտոնատար անձը.

5) արտակարգ դեպքի, պատահարի բարդության երկրորդ աստիճան` արտակարգ դեպքի, պատահարի վայրում ստեղծված այնպիսի իրավիճակ, որի առաջացման աղբյուրի և/կամ հետևանքների վերացման համար ներգրավվում է երկու և ավելի ծառայությունների ուժեր և միջոցներ, իսկ նշված աշխատանքները ղեկավարում է տվյալ տարածքը սպասար​կող ստորաբաժանման լիազոր պաշտոնատար անձը.

6) արտակարգ դեպքի, պատահարի բարդության երրորդ աստիճան` արտակարգ դեպ​քի, պատահարի վայրում ստեղծված այնպիսի իրավիճակ, որի գնահատման, առաջացման աղբյուրի և/կամ հետևանքների վերացման համար ներգրավվում է երկու և ավելի ծառայու​թյունների, տեղական ինքնակառավարման մարմինների, ՀՀ նախարարությունների (գերա​տեսչությունների) ուժեր (միջոցներ), իսկ նշված աշխատանքների կառավարումն իրակա​նացնում է (կամ ստանձնում) պետական կառավարման կամ տեղական ինքնակառավար​ման լիազոր մարմնի ղեկավարը, կամ նրա կողմից նշանակված (լիազորված) պաշտոնա​տար անձը.

7) արտակարգ դեպքի, պատահարի բարդության չորրորդ աստիճան` արտակարգ դեպքի, պատահարի վայրում ստեղծված այնպիսի իրավիճակ, որի գնահատման, առա​ջացման աղբյուրի և/կամ հետևանքների վերացման համար ներգրավվել է երկու և ավելի ծառայությունների ուժեր (միջոցներ), իսկ նշված աշխատանքների կառավարումն իրակա​նացնում է (կամ ստանձնում) տվյալ մակարդակում արտակարգ իրավիճակների հանձնա​ժողովը կամ պետական կառավարման և/կամ տեղական ինքնակառավարման մարմնի (մարմինների) ներկայացուցիչներից ձևավորված օպերատիվ շտաբը (այսուհետ՝ ՕՇ).
8) ոչ ստանդարտ ահազանգ, արտակարգ դեպք, պատահար՝ ՀՀ արտակարգ իրավի​ճակների նախարարի (այսուհետ՝ Նախարար), Ծառայության տնօրենի համապատասխան հրամաններով, հրահանգներով, կարգերով ու այլ փաստաթղթերով չկանոնակարգված ահազանգեր, դեպքեր, պատահարներ:
2.ԱՀԱԶԱՆԳԵՐԻ (ՏԵՂԵԿԱՏՎՈՒԹՅԱՆ) ԳՐԱՆՑՈՒՄԸ, ՄՇԱԿՈՒՄԸ ԵՎ ՍՊԱՍԱՐԿՈՒՄԸ
3. Արտակարգ իրավիճակների (այսուհետ` ԱԻ), արտակարգ դեպքերի, պատահարնե​րի վերաբերյալ ահազանգերն ընդունվում են ՃԿԱԿ-ի իրավիճակային դահլիճում ՕՀ - ի հեռախոսահամարներին, ռադիոկապի, ուղիղ, ներքին, ֆիքսված և բջջային հեռախոսային/ ֆաքսով, համացանցի, էլ. փոստի, մշտադիտարկման, տեսավերահսկման և տեսակապի համակարգերով, ինչպես նաև թվային մալուխային ցանցերով:
4. Ահազանգերի սպասարկումն իրականացնում են օպերատիվ հերթափոխի պետը (այսուհետ` ՕՀՊ), ՕՀ - ի ավագ հրահանգիչը, ՕՀ - ի առաջին և երկրորդ հրահանգիչները, իսկ ՕՀ - ի ուժեղացված ռեժիմում գործելու դեպքում` նաև ՕՀ - ի այն ծառայողները, ովքեր ի պաշտոնե իրավասու են կամ Նախարարի, Ծառայության տնօրենի, ՃԿԱԿ պետի հրամա​նով ներգրավվել են ահազանգերի սպասարկման գործընթաց:
5. Ահազանգերը և դրանց առնչվող տեղեկատվությունը գրանցվում են ՕՀ - ի` սույն կարգի 4-րդ կետում նշված պաշտոնատար անձանց ձևայնացված էլ. փաստաթղթերում: Այլ փաստաթղթերում (ձևաչափով) գրառումների կատարումը թույլատրվում է միայն այն դեպ​քում, երբ ՃԿԱԿ-ի իրավիճակային դահլիճում ստեղծվել է տվյալ գործառույթի սահմանված կարգով իրականացման համար անհնարին պայմաններ:
6. Սույն կարգի 5-րդ կետում նշված դեպքերում տեղեկատվության գրանցումն իրակա​նացվում է «Ա4» ձևաչափի կնքված և համարակալված ձևայնացված թղթերի վրա սույն հրամանի 1-ին կետի 2-րդ ենթակետով հաստատված հավելվածում սահմանված կարգով:
7. ՕՀ - ում գրանցված այն արտակարգ դեպքերը, պատահարները, վտանգավոր տա​րերային երևույթները, որոնց բարդության աստիճանը չի գերազանցել երկրորդը կամ դրանց համար նախատեսված արձագանքումը սահմանված է «911» ծառայության իրավա​սությունների շրջանակներում, ՕՀ - ի ահազանգը սպասարկող պաշտոնատար անձն այն գրանցում է հերթապահության ընթացքի էլ. մատյանում, զեկուցում ՕՀՊ - ին և փոխանցում ստացված տվյալներն ու տեղեկատվությունը տվյալ տարածքը սպասարկող «911» ծառա​յության ահազանգման կենտրոնի (այսուհետ` ԱԿ) հրահանգչին (ավագ դիսպետչերին) (այսուհետ` ավագ դիսպետչեր) և Ծառայության մարզային փրկարարական վարչության (այսուհետ` ՄՓՎ) ճգնաժամային կառավարման կենտրոն (այսուհետ` ՄՃԿԿ):
8. ՄՃԿԿ-ներում («911» ծառայության ԱԿ - ներում, այլ ծառայություններում, կազմա​կերպություններում) գրանցված և ՃԿԱԿ՝ ՕՀ - ի անձնակազմին զեկուցված (փոխանցված) այն ԱԻ - ները, արտակարգ դեպքերը, պատահարները, որոնց բարդությունը՝
1) առաջին և երկրորդ աստիճանի է, ՕՀ - ի՝ սույն կարգի 4-րդ կետում նշված պաշ​տոնատար անձիք՝ ըստ առնչության, սահմանված կարգով համակարգում են տեղեկատվու​թյունը, զեկուցում ՕՀՊ - ին և մինչև 10 րոպեում ձեռք բերված տվյալները (այդ թվում՝ ի լրումն) բնագրի ձևաչափով մուտքագրում օրվա օպերատիվ տեղակագրում (այսուհետ` ՕՕՏ)՝ փոխանցելով ՃԿԱԿ-ի տեղեկատվության ապահովման և վիճակագրության բաժնի կայքում տեղեկատվության ապահովման գծով կրտսեր հրահանգչին (այսուհետ՝ ԿՏԱԳ կրտսեր հրահանգիչ).
2) երրորդ աստիճանի է, ՕՀ - ի՝ սույն կարգի 4-րդ կետում նշված պաշտոնատար ան​ձիք՝ ըստ առնչության,՝
ա. իրականացնում են սույն կետի 1-ին ենթակետում նշված գործողությունները.

բ. մշակում ստացված տեղեկատվությունը և հստակեցնում իրավիճակը՝ վայրը/հաս​ցեն, բնույթը, ստեղծված նախնական և ընթացիկ իրադրությունը, արձագանքած ծառայու​թյունները, ստորաբաժանումները, դրանց և անձնակազմի թվաքանակը, արձագանքման համարժեքությունը ստեղծված իրավիճակին և պաշտոնատար անձի տվյալները, ով ստանձնել է առաջացման աղբյուրի և/կամ հետևանքների վերացման ղեկավարումը, լրա​ցուցիչ օգնության անհրաժեշտությունը (օգնության տեսակը, քանակը, որակը) .

գ. փոխանցում (փոխանակում) ստացված տեղեկատվությունը շահագրգիռ ՀՀ պետա​կան կառավարման մարմինների ՃԿԱԿ - ում ներկայացուցիչներին (ներկայացուցիչների հետ) և ըստ առնչության՝ պետական մարմինների և/կամ դրանցում գործող ծառայություն​ների, կազմակերպությունների ղեկավարներին.

դ. վերցնում իրավիճակը և իրականացվող գործողությունները հսկողության տակ՝ մինչ բարդության աստիճանի փոփոխումը. 
3) չորրորդ աստիճանի է, ՕՀ - ի՝ սույն կարգի 4-րդ կետում նշված պաշտոնատար անձիք՝ ըստ առնչության՝
ա. իրականացնում են սույն կետի 2-րդ ենթակետի «ա» - ից «գ» պարբերություններում նշված գործողությունները.

բ. սահմանված կարգով ապահովում է պետական մարմինների, դրանցում գործող օպերատիվ ծառայությունների, բնակչության և միջազգային պայմանագրերի համաձայն՝ օտարերկրյա կազմակերպությունների ազդարարումն ու իրազեկումը.
գ. կազմակերպում է արձագանքման գործընթաց ներգրավված ստորաբաժանումների տեղեկատվական ապահովումը.

դ. ապահովում է ԱԻ աղբյուրի և/կամ հետևանքների վերացման գործընթաց ներգրավ​ված լիազոր պետական մարմինների, հանձնաժողովների, միջազգային օգնություն ցուցա​բերող կազմակերպությունների միջև տեղեկատվության փոխանակումը.

ե. «թեժ գծի» միջոցով բնակչությանը տրամադրում է տվյալներ և տեղեկատվություն.

զ. սահմանում է ՄՃԿԿ - ներից, ՃԿԱԿ օպերատիվ խմբերից (այսուհետ՝ ՕԽ), ՄՃԿԿ ՕԽ - ներից ստացվող տեղեկատվության պարբերականությունը, ստացման եղանակներն ու ձևաչափերը.

է. համակարգում է ստացվող/փոխանցվող տվյալներն ու տեղեկատվությունը՝ փոխան​ցելով ըստ առնչության ՃԿԱԿ - ում գործող աշխատանքային, օպերատիվ խմբերին, զանգ​վածային լրատվական միջոցներին (այսուհետ՝ ԶԼՄ – ներին), պետական մարմինների ներկայացուցիչներին ու այլ շահագրգիռ պաշտոնատար անձանց, ծառայություններին.

ը. հսկում է իրավիճակը մինչ ԱԻ աղբյուրի և/կամ հետևանքների վերացման ավարտը՝ ՃԿԱԿ գործառույթների շրջանակում:
9. Առաջին բարդության աստիճանի դեպքում արտակարգ դեպքերին, պատահար​ներին արձագանքումը կազմակերպում է ու առաջացման աղբյուրի և/կամ հետևանքների վերացման գործընթացի հսկումն իրավասության սահմաններում իրականացնում տվյալ տարածքը սպասարկող «911» ծառայության ԱԿ - ն (տվյալ մարզում ԱԿ - ի հիմնված չլինելու դեպքում հսկումն իրականացվում է տվյալ ՄՃԿԿ - ից): 
Առաջացման աղբյուրի և/կամ հետևանքների վերացման ղեկավարումն իրականաց​նում է դեպքի վայր ժամանած ստորաբաժանման ղեկավար պաշտոնատար անձը:
10. Երկրորդ բարդության աստիճանի դեպքում արտակարգ դեպքերին, պատահար​ներին արձագանքումը կազմակերպում է տվյալ տարածքը սպասարկող «911» ծառայության ԱԿ-ն, առաջացման աղբյուրի և/կամ հետևանքների վերացման գործընթացի հսկումն իրավասության սահմաններում` ՄՃԿԿ-ն (մայրաքաղաքում՝ ՃԿԱԿ-ը).
Առաջացման աղբյուրի և/կամ հետևանքների վերացման ղեկավարումն իրավասու​թյան սահմաններում և ըստ գործառույթային առնչության իրականացնում է դեպքի վայր ժամանած Ծառայության ստորաբաժանման լիազոր պաշտոնատար անձը:
11. Երրորդ բարդության աստիճանի դեպքում ԱԻ-ներին, արտակարգ դեպքերին, պատահարներին արձագանքումն իրավասության շրջանակներում կազմակերպում են`
1) տվյալ տարածքը սպասարկող «911» ծառայության ԱԿ - ն (տվյալ մարզում ԱԿ - ի հիմնված չլինելու դեպքում` ՄՃԿԿ - ն).

2) մարզպետարանի (Երևանի քաղաքապետարանի) ու տեղական ինքնակառավար​ման մարմինների ուժերի և միջոցների ներգրավումը` ՄՃԿԿ-ն (մայրաքաղաքում՝ Ծառայու​թյան Երևան քաղաքի փրկարարական վարչության (այսուհետ՝ ԵՓՎ) Ճգնաժամային կառավարման բաժինը (այսուհետ` ՃԿԲ)).

3) ՀՀ նախարարությունների և գերատեսչությունների, կազմակերպությունների ուժերն ու միջոցները` ՃԿԱԿ - ը:
Առաջացման աղբյուրի և/կամ հետևանքների վերացման ղեկավարումը դեպքի վայ​րում իրականացնում է ՀՀ պետական կառավարման կամ տեղական ինքնակառավարման մարմնի այն ղեկավար պաշտոնատար անձը, ով դեպքի վայրում ստանձնել է ղեկավարումը կամ նշանակվել ղեկավար: Իրավիճակի կառավարումն ու հսկումը մինչև դեպքի վայրում գործողությունների ավարտն իրականացվում է ՄՃԿԿ - ից (մայրաքաղաքում` ՃԿԱԿ - ից), իսկ ընդհանուր կառավարումը` ՃԿԱԿ - ից:
12. Չորրորդ բարդության աստիճանի դեպքում ԱԻ - ների, արտակարգ դեպքերի, պատահարների արձագանքումն իրավասության շրջանակներում կազմակերպում են`
1) տվյալ տարածքը սպասարկող «911» ծառայության ԱԿ - ն (տվյալ մարզում ԱԿ - ի հիմնված չլինելու դեպքում` ՄՃԿԿ - ն).

2) մարզպետարանի (Երևանի քաղաքապետարանի) ու տեղական ինքնակառավար​ման մարմինների ուժերի, միջոցների ներգրավումը` ՄՃԿԿ-ն (Երևան քաղաքում՝ ԵՓՎ ՃԿԲ -ն).

3) ՀՀ նախարարությունների և գերատեսչությունների, կազմակերպությունների ուժերն ու միջոցները` ՃԿԱԿ - ը, ՃԿԱԿ -ում նախարարությունների և գերատեսչությունների ներկայացուցիչները` առնչության մասով:

Առաջացման աղբյուրի և/կամ հետևանքների վերացման ղեկավարումն իրականաց​նում են` տեղային, համայնքային, մարզային, հանրապետական ԱԻ - ների առաջացման դեպքում կառավարման համապատասխան մակարդակում ԱԻ հանձնաժողովները` դեպքի վայրում ծավալվող ՕՇ-ների, ՀՀ ԱԻՆ և պետական կառավարման այլ մարմինների ծառայություների օպերատիվ խմբերի միջոցով: 

Իրավիճակի ընդհանուր կառավարումն ու հսկումը, մինչև դեպքի վայրում, ԱԻ գոտում գործողությունների ավարտը, իրականացվում է ՃԿԱԿ - ից` ՄՃԿԿ - ների (ԵՓՎ ՃԿԲ - ի) և ՃԿԱԿ ում նախարարությունների և գերատեսչությունների ներկայացուցիչների միջոցով:
13. ԱԻ գոտում, դեպքի վայրում ՕՇ ծավալելու դեպքում ՃԿԱԿ – ՕԽ-ն և/կամ արտակարգ իրավիճակներին արձագանքման բաժնի (այսուհետ` ԱԻԱԲ) արտակարգ իրավիճակներին արձագանքման խումբը (այսուհետ՝ ԱԻԱԽ) անցնում են ՕՇ կազմ, ՕՇ ղեկավարի օպերատիվ ենթակայության տակ` ապահովելով ՕՇ խնդիրների լուծումը` առնչության մասով:
14. Արտակարգ դեպքի, պատահարի, վտանգավոր տարերային երևույթի որևէ ՄՃԿԿ - ի սպասարկման տարածքում առաջանալու, ծագելու, իսկ դրա վերաբերյալ ահազանգի` ՃԿԱԿ-ում գրանցվելու դեպքում, ահազանգն ստացող ՕՀ - ի պաշտոնատար անձը`
1) գրանցում է արտակարգ դեպքի, պատահարի և այն հաղորդողի վերաբերյալ տեղեկատվությունը հերթապահության ընթացքի էլ. մատյանում.
2) կապ է հաստատում տվյալ տարածքն սպասարկող ՄՃԿԿ - ի ՕՀ-ն ղեկավարող պաշտոնատար անձի հետ և փոխանցում գրանցված տեղեկատվությունը, ինչպես նաև ինչ միջոցառումներ են իրականացվել ահազանգի սպասարկման ընթացքում, ուղղությամբ (միացյալ ցանցի հիմնված լինելու դեպքում` ուղղում ահազանգը տվյալ ՄՃԿԿ).

3) նշում է տեղեկատվության փոխանցման ժամը և տեղեկատվությունն ընդունողի կոչումը, պաշտոնը, անուն, ազգանունը.

4) շարունակում գործողություններն ըստ սույն կարգի 8-ից 12-րդ կետերում նշված բարդության աստիճանների:
15. ՄՃԿԿ-ներից էլ. փոստով/ֆաքսով ստացվող հաշվետվությունների, շտապ զեկույց​ների հաշվետախտակով նախատեսված ձևայնացված փաստաթղթերի մասին ՕՀ - ի լիազոր պաշտոնատար անձը զեկուցում է ՃԿԱԿ պետին` փոխանցելով փաստաթղթի էլ. տարբերակը/ֆաքսը` մակագրության կամ նրա հրամանով` անմիջապես` ներքին ցանցով (էլ. փոստով) հասցեագրում փաստաթուղթը ՃԿԱԿ-ի համապատասխան ստորաբաժանում (ներ): 
16. ՕՀ - ում գրանցման ենթակա չեն և չեն սպասարկվում հետևյալ ահազանգերն ու տեղեկատվությունը` 
1) երբ ահազանգողը չի տրամադրում անհրաժեշտ և բավարար տեղեկատվություն արձագանքումը սահմանված կարգով կազմակերպելու համար` դեպքի բնույթը և հասցեն.
2) երբ ահազանգի բնույթը չի առնչվում ՀՀ ԱԻՆ, Ծառայության, ՃԿԱԿ գործառույթ​ներին կամ ԱԻ առաջացման (սպառնալիքի) վտանգ չի ներկայացնում.
3) երբ ահազանգը ակնհայտ կեղծ է, կամ հետադարձ ստուգման ժամանակ պարզվել է նրա կեղծ լինելը.
4) երբ ահազանգը նույն հասցեով, նույն դեպքով է, իսկ ահազանգողը չի հաղորդում լրացուցիչ տեղեկություններ.
5) երբ տվյալ ԱԻ-ին արձագանքումը, հետևանքների վերացումն ավարտված է, իսկ տեղեկությունները դեպքի առաջացման մասին կրկնվում են.
6) երբ ահազանգողը խոսում է օտար լեզվով (բացառությամբ` ռուսերենի, անգլերենի),

7) երբ ահազանգողի կողմից օգտագործվում են անվայել, վիրավորող խոսքեր հեր​թափոխի անձանց (այլ մարդկանց) հասցեին.
8) որոնց ժամանակ մարդկանց, քաղաքացիներին տրվել է խորհրդատվություն, տեղե​կատվական աջակցություն արտակարգ դեպքերում, պատահարներում, վտանգավոր տա​րերային երևույթների գրանցման դեպքում վարքականոնների, գործելու կամ զանգահա​րողին անհանգստացնող խնդիրների, հետաքրքրող հարցերի վերաբերյալ.
9) երբ զանգի ընթացքում գրանցվել է միայն լռություն.
10) երբ զանգահարողն արտահայտում է տրամաբանորեն չկապակցված խոսք:
17. Արձագանքման, ձեռնարկված միջոցառումների, հետևանքների և դրանց վերաց​ման ուղղությամբ աշխատանքների, այլ օպերատիվ տեղեկատվության տրամադրումը ԶԼՄ-ներին կամ այլ անձանց արգելվում է, բացառությամբ, երբ` 
1) տրամադրված տեղեկատվության լուսաբանումը նպաստում է`
ա. ազգաբնակչության իրազեկմանը.

բ. հետևանքների մեղմացմանը, նվազեցմանը, հետևանքների վերացման գործընթա​ցին` աջակցմանը.
գ. բնակչության շրջանում ստահոդ լուրերի և խուճապի տարածման կանխմանը.
2) «911» հեռախոսահամարը` «թեժ գիծ» հայտարարելու դեպքում.
3) Նախարարի, Ծառայության տնօրենի, ՃԿԱԿ պետի կողմից տրվել է համապա​տասխան հրաման, հանձնարարական:
18. ՃԿԱԿ - ում «թեժ գիծ» գործելու դեպքում` տեղեկատվության տրամադրումը/ստա​ցումը կարող է իրականացվել ինչպես իրավիճակային դահլիճում, այնպես էլ ՀՀ ԱԻՆ այլ աշխատանքային տարածքներում:
19. Արտակարգ իրավիճակների բացակայության դեպքում «թեժ գիծ» են ծառայում ՃԿԱԿ-ի «911» ծառայության «911» հեռախոսահամարները:
20.  ՕՀ-ում փորձաշրջան անցնող քաղաքացիներին (այսուհետ` փորձնակ) ահազան​գերի սպասարկման, զեկույցների, տեղեկատվության գրանցման, մշակման և փոխանցման գործընթացներ ներգրավումը թույլատրվում է համապատասխան տեսական գիտելիքների տրամադրումից, անհրաժեշտ կարողությունների ձևավորումից և ստուգումից հետո` ՕՀՊ - ի թույլտվությամբ՝ առնվազն մեկ ամիս ստաժավորում անցնելուց հետո:
21.  Փորձնակների կողմից լրացված փաստաթղթերում, փորձնակի ազգանունի կող​քին գրվում է «(փորձնակ)» բառը, իսկ զեկույցների ժամանակ կամ հեռախոսով ներկայա​նալիս՝ ազգանունից առաջ նշվում է «ստաժոր» կամ «փորձնակ» բառը:
22. ՃԿԱԿ-ում ուսումնական (արտադրական) պրակտիկա անցնող քաղաքացիների, անձանց ներգրավումն ահազանգերի սպասարկման, հերթապահության փաստաթղթերի լրացման կամ ՃԿԱԿ-ի վրա դրված այլ խնդիրների լուծման գործընթացներ արգելվում է:
23.  ՃԿԱԿ-ում ստացված այն ֆաքսերը, որոնք պարունակում են ՀՀ - ում ԱԻ-ի, արտակարգ դեպքի, պատահարի մասին տեղեկատվություն, հաղորդագրություն, մշակվում և լրացվում են ՕՕՏ - ում, իսկ դեպքի, պատահարի նոր գրանցված լինելու դեպքում` ճշտվում է իրավիճակը և հաղորդվածի իսկությունը, զեկուցվում ՃԿԱԿ պետին, կազմա​կերպվում է համապատասխան արձագանքում:
24. ԱԻ - ների, արտակարգ դեպքերի, պատահարների առաջացմանը, դրանց ուղղու​թյամբ կազմակերպված և իրականացված արձագանքմանը, դեպքի վայրում հետևանքների վերացմանը, փրկարարական, կանխարգելիչ ու այլ աշխատանքների իրականացմանը վերաբերող, ինչպես նաև ընթացիկ (ի լրումն) օպերատիվ տեղեկատվությունն առնչության մասով համակարգում են ՕՀՊ - ն, ՕՀ - ի ավագ հրահանգիչները, առաջին և երկրորդ հրահանգիչները և գրանցում ՕՕՏ-ում: 
25. ՕՕՏ -ում տեղեկատվությունը լրացվում է հակիրճ` ՕՀ - ում գրանցման ժամանա​կագրական հերթականությամբ` ըստ մարզերի (մայրաքաղաքում` վարչական շրջանի) և տարածքը սպասարկող ստորաբաժանման տեղակայման վայրի` ներառելով հետևյալ տարրերը` 

1) ՕՀ-ում (ՄՃԿԿ-ում այլ ծառայությունում, մարմնում, կազմակերպությունում, եթե ահազանգն առաջինը գրանցվել է այնտեղ) ահազանգի (տեղեկատվության) գրանցման ժամը.

2) ահազանգողի (տեղեկատվությունը, հաղորդագրությունը տրամադրողի) անունը, ազգանունը (ծառայությունը, պաշտոնը, կոչումը).

3) ահազանգողից ստացված տեղեկատվությունը` արտակարգ դեպքի, պատահարի, վտանգավոր տարերային երևույթի առաջացման հասցեի (վայրի) և բնույթի, ստեղծված իրավիճակի, ինչպես նաև ահազանգողի` այս կամ այն կարգի օգնության դիմելու վերա​բերյալ.

4) արձագանքման գործընթաց ներգրավված Ծառայության ստորաբաժանումները և նրանց մեկնման, կանչի վայր հասնելու և մշտական տեղակայման վայր վերադարձի ժամերը.

5) իրազեկված պաշտոնատար անձանց, ծառայությունների հերթապահների, դիս​պետչերների անունը, ազգանունը (ծառայությունը, պաշտոնը, կոչումը) և տեղեկատվության փոխանցման ժամերը. 

6) կանչի հասցեում, վայրում ստեղծված իրական իրավիճակը (եթե այն տարբերվել է ահազանգողի կողմից նկարագրվածից, տրամադրվածից).

7) լրացուցիչ օգնություն պահանջելու կամ արտակարգ դեպքի, պատահարի բարդու​թյան աստիճանը փոխվելու դեպքում` օգնություն պահանջողի կամ բարդության աստիճանը փոխողի պաշտոնը, կոչումը, անուն, ազգանունը, ինչպես նաև պահանջվող օգնության տեսակը, բնույթը.

8) հետևանքների, խոցող գործոնների մեկուսացման, չեզոքացման, վերացման ժամերը.
9) հասցված վնասի բնութագիրը (տուժածների, զոհվածների անուն, ազգանուն, հայ​րանունները, ծննդյան տարեթվերը, գույքի, իրերի, առարկաների անվանումները (մակնիշը, պետհամարանիշը, կարգը, տեսակը, պատկանելիությունը` պարզված լինելու դեպքում), կենդանիների, բույսերի տեսակը, չափման միավորը:

10) ստորաբաժանումների, ղեկավարների ձեռնարկած լրացուցիչ միջոցառումները` հետևանքների մեղմացման, նվազեցման, վերացման ուղղությամբ, ինչպես նաև դրանց իրականացման ընթացքում առկա կամ առաջացած խոչընդոտները.
11)  դեպքի վայր ժամանած պաշտոնատար անձանց պաշտոնները, կոչումները, անունները, ազգանունները:

26. ՕՕՏ - ում չեն լրացվում այն դեպքերը` 

1) երբ ահազանգողներին տրվել է խորհրդատվություն, տեղեկատվական աջակցու​թյուն արտակարգ դեպքերում, պատահարներում, վտանգավոր տարերային երևույթների գրանցման դեպքում վարքականոնների, գործելու կամ զանգահարողին անհանգստաց​նող խնդիրների, հետաքրքրող հարցերի վերաբերյալ, ինչպես նաև այն ընթացիկ տեղե​կատվությունը, որը չի պարունակում օպերատիվ բնույթի գործողություններ, տվյալներ.

2) երբ զանգի ընթացքում գրանցվել է միայն լռություն.
3) երբ զանգահարողն արտահայտում է տրամաբանորեն չկապակցված խոսք. 
4) երբ լսափողում չեն խոսում, չեն լսվում մարդկանց խոսակցության կամ այլ բնույթի` արտակարգ գոր​ծոն պարունակող ձայներ (օրինակ` օգնության կանչի, հևոցի կամ շնչահեղձման ձայներ, լաց, տագնապալի գոռոցներ, ապակիների կամ առարկաների կոտրման, պայթյունի,  կոնֆլիկտի, ծեծկռտուքի ձայներ և այլն):
27. Հերթապահության ընդունում հանձնումից առաջ ՕՀՊ - ն վերջնական ստուգում է ՕՕՏ - ն, նրա լրացման ճշտությունը, տեղեկատվության գրանցման համապատասխանելու​թյունը սահմանված ձևաչափերին, մեկ օրինակ ստորագրում և հերթապահության ընդունման հանձնման ժամանակ` ՕՀ - ի բլանկերի, քարտերի, ֆաքսերի հետ միասին` հանձնում ՃԿԱԿ-ի պետին:
28. Սույն կարգի 27-րդ կետում նշված գործողությունների իրականացումից հետո ՕՀ - ի առաջին/երկրորդ հրահանգիչները մինչև ժամը 08:35-ը ՕՕՏ - ն համապատասխան էլ. փոս​տերով փոխանց​վում է սույն կարգի 30 - րդ կետում նշված պաշտոնատար անձանց, պետական մարմիններին, ՀՀ ԱԻՆ ու Ծառայության ստորաբաժանումներին:

3.ՏԵՂԵԿԱՏՎՈՒԹՅԱՆ ՏՐԱՄԱԴՐՈՒՄԸ ԵՎ ՓՈԽԱՆԱԿՈՒՄԸ
29. Նախարարի, Ծառայության տնօրենի, ՃԿԱԿ պետի կարգադրությամբ ՕՕՏ - ում զետեղված տեղեկատվությունը կարող է ձևավորվել և առանձին տեղեկանքով փոխանցվել շահագրգիռ պաշտոնատար անձանց այլ պարբերականությամբ և ձևաչափերով: 
30. ՕՕՏ - ն ամենօրյա գործունեության ռեժիմում և արտակարգ իրավիճակների առա​ջացման դեպքում տրամադրվում է էլեկտրոնային փոստի միջոցով հետևյալ պաշտոնատար անձանց, պետական մարմիններին, ՀՀ ԱԻՆ և Ծառայության ստորաբաժանումներին`

1) Նախարարին.
2) ՀՀ նախագահի աշխատակազմի ղեկավարին.
3) ՀՀ ազգային անվտանգության խորհրդի քարտուղարին.
4) ՀՀ նախարարներին և ՀՀ կառավարությանն առնթեր մարմինների ղեկավար​ներին.
5) ՀՀ ԱԻՆ աշխատակազմի ղեկավարին.
6) ՀՀ ԱԻՆ փոխնախարարներին.
7) Նախարարի գլխավոր խորհրդականին.
8) Ծառայության տնօրենին.
9) Արցախի Հանրապետության կառավարությանն առընթեր արտակարգ իրավիճակների պետական ծառայության տնօրենին.
10) Ծառայության տնօրենի տեղակալներին.
11) Նախարարի խորհրդականին (ԱԱԾ գծով).
12) ՀՀ ԱԻՆ տեղեկատվության և հասարակայնության հետ կապերի վարչություն (այսուհետ` ՏՀԿՎ).
13) Ծառայության բնակչության պաշտպանության և աղետների հետևանքների վերացման կազմակերպման վարչություն (այսուհետ` ԲՊԱՀՎԿՎ).
14) Ծառայության թիկունքի և նյութատեխնիկական ապահովման վարչություն (այսուհետ` ԹՆԱՎ).
15) Ծառայության ծառայության կազմակերպման վարչություն (այսուհետ` ԾԿՎ).
16) Ծառայության փրկարարական ուժերի վարչություն (այսուհետ` ՓՈՒՎ).
17) ՀՀ ԱԻՆ հրդեհային և տեխնիկական անվտանգության տեսչության պետին.
18) Ծառայության տարածքային (Երևան քաղաքի) փրկարարական վարչություններ:
31. Յուրաքանչյուր օր ժամը 08:00 - ին ՕՀՊ - ն Ծառայության օրվա պատասխանա​տուին է տրամադրում ՕՕՏ - ի էլ. տարբերակը և համառոտ զեկուցում այն դեպքերի, պատահարների մասին, որոնք գրանցվել են գիշերվա ժամերին:

32. Ամենօրյա գործունեության ռեժիմում և արտակարգ իրավիճակներում համացանցի բացակայության դեպքում ՕՕՏ - ի տրամադրումն ըստ շահագրգիռ ուղղությունների իրա​կանացվում է ֆաքսի միջոցով: 
33. Ամենօրյա գործունեության ռեժիմում համացանցի և ֆաքսիմիլային կապի բացակայության դեպքում ՕՕՏ - ի փոխանցումը կարող է հետաձգվել մինչ վերջիններիս բնականոն աշխատանքի վերականգնումը, սակայն ոչ ավելի քան 1 օրով. այնուհետև` ՕՕՏ - ն փոխանցվում է առձեռն` տպագրված տարբերակով կամ էլ. կրիչով:
34. Սույն կարգի 32-րդ կետում նշված դեպքերում սույն կարգի 30-րդ կետում նշված պաշտոնատար անձանց և ստորաբաժանումներին ՕՕՏ - ն փոխանցվում է առձեռն` տպագրված տարբերակով կամ էլ. կրիչով:
35. ՀՀ - ում պատերազմի ժամանակաշրջանում, քաղաքացիական պաշտպանության միջոցառումներ իրականացնելիս, կամ ԱԻ համակարգի պատրաստականության աստի​ճանների անցման դեպքում ՕՕՏ - ի տրամադրումը համացանցով, ֆաքսիմիլային կապով արգելվում է: Այս դեպքում` ՕՕՏ - ի ձևաչափերը, տրամադրման ժամերը, ձևերը և ուղղու​թյունները սահմանվում են Նախարարի հրամանով և կարող են ըստ անհրաժեշտության ենթարկվել փոփոխման:

36. ՕՕՏ - ի, արտակարգ իրավիճակներին, արտակարգ դեպքերին, պատահարներին վերաբերող այլ տեղեկատվության, ինչպես նաև Նախարարի, Ծառայության տնօրենի հրամանների, հանձնարարականների, կարգադրությունների սույն կարգում սահմանված ձևերով փոխանցման անհնարինության դեպքում, ՕՀՊ - ն անմիջապես զեկուցում է ՃԿԱԿ պետին և կատարում համապատասխան գրառում հերթապահության ընթացքի էլ. մատյանում:
37. Նախարարին, Ծառայության տնօրենին, ՀՀ ԱԻՆ աշխատակազմի այլ ղեկավար պաշտոնատար անձանց անվանական հասցեագրված ֆաքսերը ՕՀ - ի ֆաքսն ընդունող պաշտոնատար անձը ստորագրում է թղթի հակառակ կողմում, գրում իր պաշտոնը, կոչումը, անուն, ազգանունը, ֆաքսի ստացման ժամը և զեկուցում ՕՀՊ - ին: Այս դեպքում` ֆաքսերն աշխատանքային օրերի աշխատանքային ժամերին` ստացման օրը, իսկ հանգս​տի օրերին` հաջորդող առաջին աշխատանքային օրը` հերթափոխի ընդունում-հանձնումից հետո, սեղմ ժամկետներում հանձնվում են ՀՀ ԱԻՆ քարտուղարություն, ինչի մասին կատարվում է համապատասխան գրառում հերթապահության ընթացքի էլ. մատյանում: 
38. Սույն կարգի 37 - րդ կետում նշված պաշտոնատար անձանց հասցեագրված այն ֆաքսերը, որոնք ստացվել են ոչ աշխատանքային օրերին և ժամերին, և որոնց բովանդա​կությամբ ակնկալվում է պատասխան այնպիսի ժամկետներում, որի ընթացքում ոչ աշխա​տանքային օրեր են (կամ ժամեր) ևս, ՕՀՊ - ն զեկուցում է վերոգրյալի մասին ՃԿԱԿ պետին և նրա հանձնարարությամբ էլ. փոստով (էլ. կրկնօրինակմամբ) կամ առձեռն ապահովում ֆաքսի փոխանցումը տվյալ պաշտոնատար անձին:
39. ՃԿԱԿ-ից ուղարկվող/պատասխանվող ֆաքսերը համարակալվում, գրանցվում են հերթապահության էլ. մատյանում, իսկ ֆաքսի հակառակ կողմում ֆաքսն ուղարկող ՕՀ - ի պաշտոնատար անձը գրում է իր անուն, ազգանունը, պաշտոնը, կոչումը, ուղարկման ժամը, հեռախոսահամարը, ստացող ընկերությունը, կազմակերպությունը, պաշտոնատար անձի անուն, ազգանունը:

40. Ֆաքսն ուղարկելու անհնարինության դեպքում կամ չհաջողվելու դեպքում` ֆաքսն ուղարկող ՕՀ - ի պաշտոնատար անձը հերթապահության ընթացքի մատյանում կատարում է համապատասխան նշում:
41. Կենտրոնում ստացված ֆաքսերը կցվում է ՕՕՏ - ին և հերթապահության ընդունման - հանձնման ժամանակ հանձնվում ՃԿԱԿ պետին:
42. Կենտրոնում ստացվող էլ. նամակների և դրանց բովանդակության մասին ՕՀ - ի` նամակն ստացող պաշտոնատար անձն անմիջապես զեկուցում է ՕՀՊ - ին, վերջինս` ՃԿԱԿ պետին. նամակն աշխատանքային օրերին բեռնվում է ՃԿԱԿ պետի ներքին ցանցի «shering» թղթապանակ, իսկ հանգստյան օրերին և ժամերին` հաջորդող առաջին աշխատանքային օրը` հերթապահության ընդունում-հանձնումից հետո:
43. Միջազգային կազմակերպություններից ստացվող էլ. նամակները, սույն կարգի 42-րդ կետում նշված գործողություններն ապահովելուց հետո վերահասցեագրվում են ՀՀ  ԱԻՆ արտաքին կապերի վարչություն:
44. ՄՃԿԿ - ներից (ԵՓՎ ՃԿԲ - ից) արտակարգ դեպքերի, պատահարների վերաբեր​յալ ստացվող էլ. նամակներն ՕՀ - ի` նամակը ստացող պաշտոնատար անձը բեռնում է համակարգիչ, մշակում է, բովանդակությունը ներառում ՕՕՏ - ում, զեկուցում ՕՀՊ - ին:
45. Նախարարին, Ծառայության տնօրենին, ՀՀ ԱԻՆ աշխատակազմի այլ ղեկավար պաշտոնատար անձանց անվանական հասցեագրված էլ. նամակներ ստանալու դեպքում ՕՀ - ի ֆաքսն ընդունող պաշտոնատար անձը զեկուցում է ՕՀՊ - ին, վերջինս` ՃԿԱԿ պետին և նրա հանձնարարությամբ` ապահովում վերահասցեագրումը հասցեատիրոջը: Նախարարի, Ծառայության տնօրենի հրամանով էլ. նամակները կարող են տրամադրվել տպագրված տարբերակով:

46. Չնույնականացված, կասկածելի կամ ակնհայտ վտանգավոր էլ. նամակները չեն բացվում և չեն բեռնվում համակարգիչ, իսկ դրանց ստացման մասին զեկուցվում է ՃԿԱԿ պետին:
47. ՀՀ ԱԻՆ, պետական կառավարման և տեղական ինքնակառավարման մարմին​ների պաշտոնատար անձանց (անձնակազմի, աշխատակիցների), ինչպես նաև տեղեկա​տվական շտեմարաններում գրանցված այլ անձանց տան/բնակարանների, բջջային հեռախոսահամարների, բնակության հասցեների, էլ. փոստի, այլ անձնական տվյալների տրամադրումը այլ անձանց արգելվում է:

48. ԱԻ - ներին, արտակարգ դեպքերին, պատահարներին, այլ դեպքերին արձա​գանքման, ձեռնարկված միջոցառումների, հետևանքների, նրանց վերացման ուղղությամբ տարված աշխատանքների, այլ օպերատիվ բնույթի տեղեկատվության տրամադրումն ՕՀ - ի հեռախոսներով, ֆաքսով, էլ. փոստով, համացանցով, այլ կապի միջոցներով, ինչպես նաև ՃԿԱԿ-ի տարածքից` նկարահանումների եղանակով այլ անձանց արգելվում է, բացառությամբ սույն հրահանգում նշված դեպքերի և իրականացվում է ՀՀ ԱԻՆ լիազորված պաշտոնատար անձանց գիտությամբ և թույլտվությամբ:

49. ՀՀ - ում առաջացած արտակարգ դեպքերը, պատահարներն ՕՀ - ի լիազորված անձնակազմն անմիջապես զեկուցում է`
1) երրորդ և չորրորդ բարդության աստիճանի դեպքում, ինչպես նաև առաջին և երկրորդ բարդության աստիճանի միայն ոչ ստանդարտ արտակարգ դեպքերին, պատա​հարներին վերաբերող տեղեկատվությունը` Ծառայության օրվա պատասխանատուին.

2) երկրորդ և ավելի բարձր բարդության աստիճանի, ինչպես նաև սույն կարգով և Ծառայության օրվա պատասխանատուի հրահանգով չնախատեսված դեպքերում` ՃԿԱԿ պետին.
3) Նախարարի հրամանով սահմանված կարգով՝ այլ պաշտոնատար անձանց:
49.1. Օրվա պատասխանատուի 2 րոպեից ավելի անհասանելի լինելու դեպքում ՕՀՊ-ն՝ երրորդ և չորրորդ բարդության աստիճանի դեպքերը զեկուցում է Ծառայության տնօ​րենին, այնուհետև՝ հասանելիության պարագայում՝ իրազեկում վերջինիս զեկուցելու մասին:
50. Առաջին աստիճանի բարդության արտակարգ դեպքերը, պատահարները գրանց​վում են ՕՕՏ - ում և որևէ պաշտոնատար անձի չեն զեկուցվում, բացառությամբ հրդեհների, որոնց բարդությունը հաստատվել է «1 բիս» և բարձր աստիճանի:
51. Կենտրում գրանցված տեղեկատվության զետեղումը ՀՀ ԱԻՆ կայքում իրականաց​վում է ԿՏԱԳ կրտսեր հրահանգիչների կողմից:

52. ՀՀ ԱԻՆ կայքում զետեղվող նյութերի ձևաչափը, բովանդակությունը, ինչպես նաև զետեղման անհրաժեշտությունը սահմանում է Նախարարի կողմից լիազորված պաշտոնա​տար անձը:
53. ՀՀ ԱԻՆ կայքում արտակարգ իրավիճակների, արտակարգ դեպքերի, պատա​հարների առաջացման վերաբերյալ նախնական տեղեկատվությունը զետեղվում է ՃԿԱԿ-ում գրանցվելուց և մշակվելուց հետո` 15 րոպեի ընթացքում (ժ.08:00-ից ժ.00:00-ն ընկած ժամանակահատվածում): Այնուհետև, ըստ ստացման հաջորդականության, տրվում է ի լրումն տեղեկատվություն:
54. Արտակարգ դեպքերի, պատահարների վերաբերյալ տեղեկատվության այնպիսի հոսքերի դեպքում, երբ առաջացել է դրանց ձևավորման, մշակման և ՀՀ ԱԻՆ կայքում հավուր պատշաճի զետեղման համար անհնարին պայմաններ, ԿՏԱԳ կրտսեր հրահագնիչն անմիջապես զեկուցում է ՕՀՊ - ին և ՃԿԱԿ-ի տեղեկատվության ապահովման և վիճակագրության բաժնի պետին:
55. Սյույն կարգի 54 - րդ կետում նշված դեպքերում, ՕՀՊ - ի որոշմամբ, ՃԿԱԿ պետի գիտությամբ, արտակարգ դեպքերի, պատահարների վերաբերյալ տեղեկատվությունը դրվում է հերթի, մուտքագրվում կայք ըստ կարևորության` առաջնայնություն տալով`

1) այն ԱԻ - ներին, որոնց խոցման գործոնները շարունակում են ազդեցությունը, ինչից հնարավոր են մարդկային և նյութական կորուստներ, ինչպես նաև չորրորդ բարդության աստիճանի արտակարգ դեպքերը, պատահարներն ու դրանց վերաբերող մշտադիտարկ​ման արդյունքները (տվյալները, տեղեկատվությունը).

2) ազգաբնակչության իրազեկման համար նախատեսված այն տեղեկատվությունը, որը տրվում է հնարավոր մարդկային և նյութական կորուստներից խուսափելու համար, ինչպես նաև երրորդ բարդության աստիճանի արտակարգ դեպքերը, պատահարներն ու դրանց վերաբերող տեղեկատվությունը.
3) նախազգուշացումներն ու տարաբնույթ ԱԻ - ներում վարվելակերպի վերաբերյալ խորհրդատվությունը, ինչպես նաև երկրորդ բարդության աստիճանի արտակարգ դեպքերը, պատահարներն ու դրանց վերաբերող տեղեկատվությունը.
4) առաջին բարդության աստիճանի արտակարգ դեպքերը, պատահարներն ու այլ ընթացիկ տեղեկատվությունը, որը նախատեսված չէ սույն կետի 1-ից 3-րդ ենթակետերում:
56. ՀՀ ԱԻՆ կայքում զետեղված տեղեկատվությունը ենթակա է փոփոխման միայն բնագրում վրիպակների, սխալների հայտնաբերման/առկայության դեպքում, իսկ զետեղ​ված բնագրի ամբողջական հանումը` Նախարարի հրամանով:

57. ՀՀ ԱԻՆ կայքում օտար լեզուներով նյութերի տեղադրումն իրականացվում է դրանց բովանդակության և թարգմանության ճշտության պարտադիր ստուգումից հետո:
58. Մարդու, քաղաքացու վերաբերյալ անձնական բնույթի, ինչպես նաև պետական և ծառայողական բնույթի տեղեկությունների զետեղումը կայքում իրականացվում է միայն ՀՀ օրենսդրությամբ սահմանված կարգով:

59. Անդրսահմանային ԱԻ - ների դեպքում, ինչպես նաև այն դեպքերում, երբ ԱԻ - ներում, արտակարգ դեպքերից, պատահարներից տուժել են այլ երկրների քաղաքացիներ` միջազգային պայմանավորվածությունների, համատեղ ստորագրված կանոնակարգերի համաձայն, ՕՀ - ի լիազոր պաշտոնատար անձիք իրազեկում են շահագրգիռ կողմերը` փոխանակելով անհրաժեշտ տեղեկատվություն: 
60. Էլ. քարտեզագրական համակարգում զետեղված համակարգված տեղեկատվու​թյունը, առնչվող մասով, ՃԿԱԿ պետի գիտությամբ էլ. կրիչներով կարող է տրամադրվել ՄՃԿԿ - ների, ՀՀ ԱԻՆ - ի, Ծառայության շահագրգիռ ստորաբաժանումների ղեկավարնե​րին. նշված տեղեկատվության տրամադրումը էլ. փոստով` արգելվում է:

61. Էլ. քարտեզագրական համակարգում զետեղված համակարգված տեղեկատվու​թյան տրամադրումը ՀՀ պետական մարմիններին, ինչպես նաև այլ անձանց իրականացվում է Նախարարի հրամանով/հանձնարարությամբ: 

62. Էլ. քարտեզագրական համակարգում որևէ բնագավառին առնչվող տեղեկատվու​թյան ամփոփ զետեղումից հետո, աշխատանքների ավարտի մասին զեկուցվում է ՃԿԱԿ պետին, իսկ համակարգված տեղեկատվություն պարունակող ֆայլը ՃԿԱԿ պետի հրամանով փոխանցվում ՃԿԱԿ-ի մոնիթորինգի և կանխատեսման բաժին: 
4.ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅՈՒՆԸ ԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՈՒՄԸ
63. Միջազգային համագործակցության շրջանակներում միջազգային կազմակերպու​թյուններին, կառավարման կենտրոններին, կետերին, այլ կառույցներին ՀՀ-ում գրանցված ԱԻ-ների, արտակարգ դեպքերի պատահարների վերաբեյալ օպերատիվ տեղեկատվու​թյունը տրամադրվում է միջազգային պայմանագրերի և պայմանավորվածությունների համաձայն և ձևաչափերով` հայերեն, անգլերեն կամ ռուսերեն լեզուներով:
64. Արտերկրներից ստացված ֆաքսն ընդունող ՕՀ - ի պաշտոնատար անձն այն ընթերցում է, ստորագրում թղթի հակառակ կողմում, գրում իր պաշտոնը, կոչումը, անուն, ազգանունը, ֆաքսի ստացման ժամը և ըստ բովանդակության` զեկուցում ՕՀՊ - ին: 
65. Արտերկրներից ստացվող ֆաքսերի և դրանց բովանդակության մասին ՕՀՊ - ն անմիջապես զեկուցում է ՃԿԱԿ պետին, իսկ ԱԻ-ներին, արտակարգ դեպքերին, պատա​հարներին, ուսումնավարժություններին, վարժանքներին առնչվողները` նաև Ծառայության տնօրենին:

66. Ֆաքսերը, անմիջապես կրկնօրինակվում են էլ. տարբերակով և էլ. փոստով (կամ ներքին ցանցով) հասցեագրվում ՀՀ ԱԻՆ արտաքին կապերի վարչություն, ինչի մասին իրազեկվում է տվյալ վարչության պետը:

67. ՃԿԱԿ-ում ստացվող այն ֆաքսերը/էլ. նամակները, որոնցում տրամադրվում է տեղեկատվություն որևէ երկրում ԱԻ - ի առաջացման կամ դրա առաջացման սպառնալիքի, կամ դրանցում մարդկանց զոհված/տուժած լինելու մասին (բացառությամբ` Ադրբեջանի)`

1) ՕՀՊ - ն կապ է հաստատում տվյալ երկրի Ճգնաժամային կառավարման կենտրոնի օպերատիվ հերթապահ մասի հետ, իսկ տվյալ երկրի հետ միջազգային համագործակցու​թյան/փոխհարաբերությունների բացակայության դեպքում` Ռուսաստանի Դաշնության արտակարգ իրավիճակների նախարարության ազգային Ճգնաժամային կառավարման կենտրոնի (այսուհետ` ՌԴ ԱԻՆ ՃԿԱԿ) ՕՀ-ի հետ կամ Եվրոպայի աղետների արձագանքման համակարգման կենտրոնի հետ, կամ տվյալ երկրում ՀՀ դիվա​նագիտական ներկայացուցչությունների լիազոր պաշտոնատար անձանց հետ, կամ հայ համայնքի ղեկավարների (հայ առաքելական եկեղեցու թեմի առաջնորդների, ատենապետ​երի) հետ և հնարավորինս մանրամասն ճշտում տեղեկատվություն` տվյալ երկրում ԱԻ - ից ՀՀ քաղաքացիների տուժած լինելու, իսկ առկայության դեպքում` 
ա. նրանց թվաքանակի, գտնվելու վայրի և առողջական վիճակի.

բ. անձնագրային տվյալների (անուն, ազգանուն, հայրանուն, ծննդյան տարեթիվ, ազգություն).

գ. առկա խնդիրների, հնարավոր աջակցության անհրաժեշտության վերաբերյալ.
2) ՕՀ ավագ հրահանգիչը կապ է հաստատում ՀՀ արտաքին գործերի նախարա​րության ՃԿԱԿ - ում ներկայացուցչի հետ և հնարավորինս մանրամասն ճշտում սույն կետի առաջին բ ենթակետում թվարկված տեղեկատվությունը` տվյալ երկրում ՀՀ քաղաքա​ցիների վերաբերյալ, այնուհետև`

ա. ստացված տեղեկատվությունը զեկուցում է ՕՀՊ - ին.

բ. փոխանցում գրանցված տեղեկատվությունն ըստ առնչության ՃԿԱԿ - ում շահագր​գիռ ՀՀ նախարարությունների և գերատեսչությունների ներկայացուցիչներին.

3) սույն կետի 1 - ին և 2-րդ ենթակետերում իրականացված գործողությունների արդյունքում ձեռք բերված տեղեկատվությունը համակարգվում է, այնուհետև ՕՀՊ - ն`

ա. զեկուցում է ՃԿԱԿ պետին, Ծառայության տնօրենին.

բ. գրանցված տեղեկատվությունը փոխանցում է ԿՏԱԳ գծով կրտսեր հրահանգչին` ՀՀ ԱԻՆ կայքում զետեղելու համար.

գ. պարբերաբար հսկում է տվյալ երկրում իրադրությանը, զեկուցում սույն ենթակետի «ա» պարբերությունում նշված պաշտոնատար անձանց, փոխանցելով ի լրումն տեղեկա​տվությունը ԿՏԱԳ գծով կրտսեր հրահանգչին.
4) ՕՀ - ի լիազոր պաշտոնատար անձիք`

ա. մշտադիտարկում են միջազգային լրատվամիջոցներով/կայքերով տրվող նորու​թյունները, տեղեկատվությունը.

բ. գրանցվող պաշտոնական նորությունների, տեղեկատվության մասին զեկուցում/ իրազեկում են ՕՀ - ի և ՀՀ ԱԻՆ շահագրգիռ պաշտոնատար անձանց ու ստորաբաժանում​ները.

գ. ՀՀ ԱԻՆ կայքի, ՃԿԱԿ էլ. փոստի միջոցով ՀՀ ԶԼՄ-ներին տարածում են գրանցվող պաշտոնական այն նորությունները, որոնք թույլատրվել են ՀՀ ԱԻՆ լիազոր պաշտոնատար անձանց կողմից.

դ. փոխանցում գրանցված տեղեկատվությունն ըստ առնչության ՃԿԱԿ - ում շահագր​գիռ ՀՀ նախարարությունների և գերատեսչությունների ներկայացուցիչներին:
68. ՄԱԿ-ի եվրոպական տնտեսական համագործակցության արդյունաբերական վթարների մասին իրազեկման («IAN» Industrial Accident Notification System), Աղետների մասին նախազգուշացման և կոորդինացման («GDACS») համակարգերին, Հյուսիսատլան​տյան դաշինքին (NATO), Ատոմային էներգետիկայի միջազգային գործակալությանը («IAEA» The International Atomic Energy Agency), Եվրոմիության աղետների մշտադիտարկման և տե​ղեկատվական կենտրոնին (EU Monitoring and Information Centre (MIC)) ու այլ միջազգային կառույցներին ուղարկվող այն տեղեկատվությունը (էլ. նամակները, ֆաքսերը), որոնք պահանջում են ՀՀ - ում ստեղծված իրավիճակին, ձեռնարկված միջոցառումներին, արձա​գանքմանը, հասցված վնասներին, հայցվող/առաջարկվող օգնությանն ու այլ օպերատիվ տեղեկատվությանը վերաբերող ձևայնացված փաստաթղթերի լրացում` ձևավորվում են` հիմք ընդունելով ՀՀ ԱԻՆ լիազոր ստորաբաժանումներից տրամադրված տեղեկա​տվությունն` ըստ առնչության, համաձայնեցվում ՀՀ ԱԻՆ լիազոր ղեկավար պաշտոնատար անձանց հետ, այնուհետև` նոր ուղարկվում (պատասխանվում):

69. Սույն կարգի 68-րդ կետում նշված միջազգային կազմակերպություններից (համա​կարգերից, կենտրոններից և այլն) ու այլ միջազգային մարմիններից ֆաքսով/էլ. նամակով/ էլ. հաղորդագրությամբ/տեսակապով արտերկրներում արտակարգ իրավիճակների առա​ջացման փաստով, այս կամ այն կարգի օգնության հայցման վերաբերյալ տեղեկատվու​թյան գրանցման դեպքում`

1) տեղեկատվությունն ընդունող ՕՀ - ի պաշտոնատար անձը`
ա. անմիջապես զեկուցում է ՕՀՊ - ին` ներկայացնելով օգնություն պահանջող երկիրը, հայցվող օգնության բնույթն ու ժամկետները.
բ. էլ. նամակով ստացված հաղորդագրությունը վերահասցեագրում է Նախարարի խորհրդականին` «sofya.harutyunyan@mes.am», ՀՀ ԱԻՆ արտաքին կապերի վարչության պետին (այսուհետ` ԱԿՎ պետ)` «interdep@mes.am» (ֆաքսով ստանալու դեպքում` կրկնօրի​նակվում էլ. ձևաչափ և ուղարկվում թվարկված հասցեներով).
գ. տեսակապով/հեռախոսակապով ստացված հաղորդագրությունը ձևակերպում է էլ. բնագրի տեսքով, ուր նշվում է`

- միջազգային կազմակերպության/մարմնի անվանումը.
- օգնության հայցով դիմող անձի անուն, ազգանունը, պաշտոնը.

- փոխանցվող տեղեկատվությունն օգնության բնույթի վերաբերյալ.
- տեղեկատվության ստացման օրը, ժամը, րոպեն.

- տեղեկատվությունն ընդունող ՕՀ - ի պաշտոնատար անձի պաշտոնը, կոչումը, անունը, ազգանունը. այնուհետև փաստաթուղթը ներկայացվում է ՕՀՊ - ին, կրկնօրի​նակվում էլ. ձևաչափ և ուղարկվում սույն ենթակետի «բ» պարբերությունում թվարկված հասցեներով.
2) ՕՀՊ - ն` ՕՀ - ի պաշտոնատար անձից ընդունելով արտերկրներում ԱԻ-ների առաջացման փաստով այս կամ այն կարգի օգնության հայցման վերաբերյալ զեկույցը` անձամբ զեկուցում է Ծառայության տնօրենին, ՃԿԱԿ պետին.
3) ՕՀ - ի ավագ հրահանգիչը` 
ա. ստացված տեղեկատվության մասին զեկուցում է Ծառայության ԹՆԱՎ պետին` նշելով հայցվող օգնության բնույթի և ժամկետների մասին. 
բ. իրազեկում է ԱԿՎ պետին, ԲՊԱՀՎԿՎ պետին և ՃԿԱԿ - ում ՀՀ արտաքին գործերի նախարարության ներկայացուցչին:
70. ՃԿԱԿ-ում միջազգային կազմակերպություններից ստացվող այն ֆաքսերը/էլ. նամակները, որոնցում ակնկալվում է անմիջապես կամ որոշակի ժամանակահատվածում պատասխանի տրամադրում` առանց ՀՀ ԱԻՆ ԱԿՎ պետի, Ծառայության տնօրենի հետ համաձայնեցման չեն պատասխանվում:

71. Այն դեպքում, երբ ՕՀ - ի անձնակազմի որևէ պաշտոնատար անձ հանդիսանում է միջազգային կազմակերպությունում պաշտոնապես նշանակված կոնտակտային անձ, նա իրավասու է տվյալ կազմակերպություններից ստացվող հաղորդագրություններին պատաս​խանել անձամբ` իրավասության սահմաններում ՃԿԱԿ-ի անունից հասցեագրելով էլ. նամակներ, գրություններ, ֆաքսեր` փոխանցվող տեղեկատվության բովանդակությունը նախապես համաձայնեցնելով ՃԿԱԿ պետի հետ: 
72. Այն ֆաքսերը, էլ. նամակները, որոնցով տրամադրող/ուղարկող կողմը պահանջում է պատշաճ ստացման վերաբերյալ հավաստիացում, ՕՀՊ - ի ստորագրությամբ (էլ. նամակները` գիտությամբ) շահագրգիռ կազմակերպությանը պատասխանվում է:
73. ՀՀ-ում անդրսահմանային ԱԻ-ների առաջացման դեպքում շահագրգիռ միջազ​գային կազմակերպությունների, ծառայությունների, ճգնաժամային կառավարման կենտ​րոնների իրազեկումը կատարվում է ՀՀ միջազգային պայմանագրերի, փոխհամաձայ​նագրերի համաձայն` դրանցում սահմանված ժամկետներում և ձևաչափերով` Նախարարի հրամանով:
5.ՏԵՂԵԿԱՏՎՈՒԹՅԱՆ ՊԱՀՊԱՆՈՒՄԸ

74. ՃԿԱԿ-ում գրանցվող/ստացվող տեղեկատվությունը պահպանվում է ՃԿԱԿ-ի համակարգիչների/սերվերների կոշտ սկավառակներում, երկրատեղեկատվական և մշտա​դիտարկման համակարգերում, թվային քարտեզների, ատլասների, տեսաերիզնի, էլ. կրիչների և խտասկավառակների վրա, ինչպես նաև թղթային տարբերակով ու այլ` այնպի​սի ձևաչափերով (թույլտվությամբ, ֆորմատով, հիշողության ծավալով և այլն), որոնց կի​րառման, շահագործման (վերարտադրման, վերծանման, արտացոլման, ունկնդրման, ձևա​փոխման, ձայնագրման, վերաօգտագործման, արխիվացման/ապարխիվացման) համար ՃԿԱԿ-ում առկա են համապատասխան ծրագրային փաթեթներ, համակարգեր, սարքեր, սարքավորումներ ու տեխնիկական միջոցներ:
75. Էլ. ձևաչափով փաստաթղթերը/տեղեկատվությունն ՕՀՊ - ի, ՕՀ ավագ հրահան​գիչների, առաջին և երկրորդ հրահանգիչների համակարգիչներում պետք է պահպանվի նույն անվանումները կրող թղթապանակներում և դյուրին լինի տեղեկատվության արագ որոնման և կիրառման համար: Այդ նպատակով, նշված պաշտոնատար անձանց համա​կարգիչների կոշտ սկավառակների համապատասխան տիրույթներում բացվում են ընդհա​նուր և սահմանափակ մուտքի տիրույթներ:

76. Սահմանափակ մուտքի տիրույթում պահպանվում են ՕՕՏ - ն, կապի ստուգման բլանկը, տեղեկանքները, հերթապահության ընթացքի էլ. մատյանը, ստացված էլ. նամակ​ները, ֆաքսերի էլ. կրկնօրինկաները և ՕՀ - ի այն էլ. փաստաթղթերը, որոնք լրացվում են տվյալ հերթափոխի ժամանակ, պարունակում օպերատիվ տեղեկատվություն, որը գրանց​վել է (մշակվել, փոխանցվել, զեկուցվել և այլն) տվյալ հերթափոխի պաշտոնատար անձանց կողմից, այլևս ենթակա չէ փոփոխման և պետք է պարտադիր պահպանվի կամ արխիվացվի` տվյալ փաստաթղթի համար սահմանված ժամկետներում և ձևաչափով:

77. Ընդհանուր մուտքի տիրույթում պահպանվում են ՀՀ ԱԻՆ ստորաբաժանումներից, ՄՃԿԿ - ներից, ՀՀ նախարարություններից և ՀՀ կառավարության առընթեր ու այլ պետական մարմիններից ստացվող տեղեկատվությունը (տվյալները), ՕՀ - ի պաշտոնա​տար անձանց ոչ անվանական մակագրվող փաստաթղթերը, իրավական ուղղվածության փաստաթղթերը (օրենքները, որոշումները, հրամանները, հանձնարարականները և այլն) և այն էլ. փաստաթղթերը, որոնք պարունակում են որոշակի պարբերականությանբ թարմաց​վող, համալրվող և փոփոխվող տեղեկատվություն, տվյալներ, որոնք իրավասու է գրանցել, մշակել, լրացնել, փոխանցել ցանկացած ՕՀ - ի յուրաքանչյուր պաշտոնատար անձ` իր հերթափոխի ժամանակ:
78.  Յուրաքանչյուր հերթափոխի համար ՕՀՊ - ի, ավագ հրահանգիչների, առաջին և երկրորդ հրահանգիչների համակարգիչների հիշողության համապատասխան տիրույթում բացվում են նոր օգտագործման տիրույթներ («USER»), ուր մուտք գործելու համար դրվում են գաղտնաբառեր: 

79. Գաղտնաբառերը փոփոխվում են յուրաքանչյուր ամսվա առաջին աշխատանքային օրը, ինչի մասին յուրաքանչյուր ՕՀ - ի պաշտոնատար անձ իրազեկվում է անհատա​կանորեն. նոր գաղտնաբառերի ցանկը տպագրված տարբերակով ՃԿԱԿ պետը հանձնում է ՕՀՊ - ին: 
80.  Ընդհանուր օգտագործման տիրույթում բացվում է «ՕՀ ՓԱՍՏԱԹՂԹԵՐ» անվանումով էլ. թղթապանակ, որի մեջ, իր հերթին, բացվում են հետևյալ անվանումներով էլ. թղթապանակները` 
1) «ԱԻՆ». պարունակում է ՀՀ ԱԻՆ կառուցվածքային ստորաբաժանումների անվա​նումներով էլ. թղթապանակներ, որոնցում պահպանվում են տվյալ ստորաբաժանման անձնակազմի տվյալները, առնչվող (ստացվող, փոխանցվող) փաստաթղթերը, ենթակայու​թյան տակ գտնվող օբյեկտների (ենթակառուցվածքի), տեխնիկայի, կապի միջոցների, տրանսպորտային միջոցների վերաբերյալ տվյալներ և այլն.
2) «ՊԿՄ» (պարունակում է ՀՀ նախարարությունների, ՀՀ կառավարությանն առըն​թեր մարմինների, պետական կառավարման մարմինների տարածքային ստորաբաժանում​ների, «Այլ մարմիններ» անվանումներով թղթապանակներ, որոնցում պահպանվում են տվյալ մարմինների ղեկավարության, ստորաբաժանումների և դրանց ղեկավարության տվյալները, առնչվող (ստացվող, փոխանցվող) փաստաթղթերը, ենթակայության տակ գտնվող օբյեկտների (ենթակառուցվածքի), տեխնիկայի, կապի միջոցների, տրանսպորտա​յին միջոցների վերաբերյալ տվյալներ և այլն.
3) «ՏԻՄ». պարունակում է ՀՀ մարզերի, (Երևան քաղաքի) անվանումներով էլ. թղթապանակներ, որոնցում, իրենց հերթին` տվյալ մարզի (Երևան քաղաքի) քաղաքային և գյուղական համայնքների (վարչական շրջանների) անվանումներով թղթապանակներ, ուր պահպանվում են տվյալ համայնքներին առնչվող տեղեկատվությունը (ղեկավարության, ստորաբաժանումների և դրանց ղեկավարության տվյալները, առնչվող (ստացվող, փո​խանցվող) փաստաթղթերը, ենթակայության տակ գտնվող օբյեկտների, ենթակառուցված​քի տարրերի, տեխնիկայի, կապի միջոցների, տրանսպորտային միջոցների վերաբերյալ տվյալներ և այլն).
4) «ՄԻՋԱԶԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐ». պարունակում է «ՄԱԿ», «ՆԱՏՕ», «ՀԱՊԿ» (ОДКБ), «ԱՊՀ» (СНГ), «ԵԱՀԿ» (ОБСЕ), «ԵԱԱԿԿ» (ERCC), ԵՄՄՏԿ (EU MIC), ԱԷՄԳ (IAEA), ԱՆԿՀ «GDACS», ԱՎԻՀ (IANS), «Այլ» անվանումներով թղթապանակներ, ուր պահպանվում են նշված կազմակերպություններից ստացված փոխանցված տեղեկատվու​թյունը: ՃԿԱԿ-ի` նշված միջազգային կազմակերպությունների ստորաբաժանումների հետ համագործակցության ժամանակ` համապատասխան էլ. թղթապանակներում բացվում է նորը` տվյալ ստորաբաժանման անվանմամբ. 
5) «ՁԵՎԱՅՆԱՑՎԱԾ ՓԱՍՏԱԹՂԹԵՐ». պահպանվում են ՕՀ - ի բոլոր ձևայնացված փաստաթղթերի չլրացված օրինակները (օրինակ` ՕՕՏ-ն, կապի բլանկը, հիշեցման թերթիկը և այլն).
6) «ԱՆՁՆԱԿԱԶՄ»`
ա. «Անձնական տվյալներ». բ. «Հանդերձավորում». գ. «Ցուցակներ». դ. «Այլ».

7) «ՈՒՍՈՒՄՆԱԿԱՆ ՆՅՈՒԹԵՐ». պարունակում է «Էլ. ներկայացումներ», «Տեսա​նյութեր», «Ձայնագրություններ», «Լուսանկարներ», «Գրականություն», «WWW» անվանում​ներով էլ. թղթապանակներ).
8) «ԻՐԱՎԱԿԱՆ». պարունակում է «Օրենքներ», «Հրամանագրեր», «Որոշումներ», «Պայմանագրեր», «Հրահանգներ», «Կանոնադրություններ», «Հրամաններ», «Հանձնարա​րականներ», «Այլ» անվանումներով էլ. թղթապանակներ.
9)  «ԳՐԱՖԻԿՆԵՐ». (պարունակում է տարիների, դրանցում` ամիսների անվանմամբ էլ. թղթապանակներ, ուր պահպանվում են ՃԿԱԿ-ի և ՀՀ ԱԻՆ ստորաբաժանումների անձնակազմի հերթապահության էլ. գրաֆիկները).
10) «ՕՊԵՐԱՏԻՎ ՏԵՂԵԿԱԳՐԵՐ». պարունակում է տարվա թվով էլ. թղթապանակ​ներ, ուր բացվում են ամիսների անվանմամբ էլ. թղթապանակներ ևս. ամսվա թղթապա​նակներում համապատասխանաբար պահպանվում են տվյալ ամսվա ՕՕՏ - ները` տվյալ օրվա անվանմամբ.
11) «ՀԱՏՈՒԿ, ԿԱՐԵՎՈՐԱԳՈՒՅՆ ՕԲՅԵԿՏՆԵՐ». պարունակում է ըստ ոլորտների տեղեկատվության անվանումներով թղթապանակներ, որոնք իրենց հերթին ներառում են տվյալ բնագավառին բնորոշ կամ հատուկ ենթադասերի անվանումներով էլ. թղթապա​նակներ (օրինակ` «Հաղորդակցման ուղիներ», որում ներառվում են «Ավտոճանապարհ​ներ», «Երկաթգծի ուղիներ և մետրոպոլիտեն», «Ճոպանային ուղիներ», «Օդային հաղոր​դակցման ուղիներ», «Ջրային հաղորդակցման ուղիներ» կամ «Ուսումնական հաստատու​թյուններ»` «ԲՈՒՀ», «Մսուր մանկապարտեզ», «Դպրոցներ», «Հատուկ», «Այլ» և այլն).
12) «Ուժեր և միջոցներ». պարունակում է ՀՀ մարզերի անվանումներով էլ. թղթապանակներ, որոնք իրենց հերթին ներառում են տվյալ բնագավառին բնորոշ կամ հատուկ ենթադասերի անվանումներով էլ. թղթապանակներ: 

81. Սահմանափակ օգտագործման տիրույթում բացվում է «ՕՀ ՕՊԵՐԱՏԻՎ ՓԱՍՏԱԹՂԹԵՐ» անվանումով էլ. թղթապանակ, որի մեջ, իր հերթին, բացվում են հետևյալ անվանումներով էլ. թղթապանակները` 

1) «ՈՒՍՈՒՄՆԱՎԱՐԺՈՒԹՅՈՒՆՆԵՐ». ուսումնավարժության անցկացման մասին պաշտոնական գրության (հրամանի, հանձնարարականի) մասին ստացման օրը թղթապա​նակում բացվում են տվյալ ուսումանվարժության (ՀՇՈՒ - ի, ՇՈՒ - ի, վարժանքի) և անց​կացման ժամանակի (օրինակ` «ՌՈՒԲԵԺ - 2008, 12.12.12թ.») անվանմամբ էլ. թղթապա​նակներ, ուր պահպանվում են առնչվող բոլոր էլ. փաստաթղթերը).

2)  «ԶԵԿՈՒՑԱԳՐԵՐ, ՀԱՇՎԵՏՎՈՒԹՅՈՒՆՆԵՐ». պարունակում է «Գործուղումներ», «Կատարած աշխատանք», «Սպասարկած դեպքեր», «Դիմում, բողոքներ», «Հայցվող տեղեկատվություն», «Հայտեր», «Այլ» անվանումներով էլ. թղթապանակներ.

3)  «ՕՊԵՐԱՏԻՎ». պարունակում է «Օպերատիվ տեղեկագրեր», «Ամփոփագրեր», «Մո​նի​թորինգային տվյալներ», «Հաղորդագրություններ», «Դեպքի վայրի լուսա/տեսա- նկա​րահա​նումներ», «Դեպքի վայրի բլանկեր», «Հիշեցման թերթիկներ» և «Այլ» անվա​նում​նե​րով էլ. թղթապանակներ.

82. ՕՀ - ում ստացվող և որևէ բնագավառին առնչվող ամփոփ տվյալներ պարունակող էլ. փաստաթղթերը, սույն հրամանի 2-րդ կետով հաստատված հավելվածի համաձայն, հաշվառվում են ՕՀ - ի փաստաթղթերի հաշվառման էլ. մատյանում (այսուհետ` ՓՀԷՄ):
83. Ելնելով տեղեկատվության առանձնահատկությունից կամ ձեռքբերման բնագավա​ռից, տեղեկատվությունը կարող է պահպանվել զուգահեռ մեկ այլ էլ.թղթապանակում, ինչի մասին ՓՀԷՄ - ում կատարվում է համապատասխան նշում. փաստաթղթերի հաշվառման էլ. մատյանի սահմանված կարգով լրացման և վարման համար պատասխանատվություն է կրում ՕՀՊ-ն: Տվյալ փաստաթղթի թարմացման կամ փոփոխման դեպքում տվյալ փաստա​թուղթն ստացող ՕՀ - ի պաշտոնատար անձն ապահովում է տվյալ փաստաթղթի բոլոր էլ. թղթապանակներում առկա օրինակների փոփոխությունը նորով, ինչի մասին զեկուցվում է ՕՀՊ - ին:
84. Էլ. նամակները էլ.փոստում պահպանվում են առնվազն մեկ տարի, այնուհետև` ջնջվում` ըստ ամիսների (օրինակ` յուրաքանչյուր ամսվա առաջին օրը ջնջվում է նախորդ տարվա նախորդ ամսվա նամակները). ՀՀ ԱԻՆ ներքին էլ. նամակագրությունը պահպանվում է մեկ ամիս:
85. Էլ. նամակներով ստացվող արտակարգ իրավիճակների, արտակարգ դեպքերի, պատահարների վերաբերյալ տեղեկատվությունը պահպանվում է «Օպերատիվ» թղթապա​նակի համապատասխան տիրույթում:
86. տեսաօպերատորին առնչվող տեղեկատվությունը պահպանվում է սույն հրամանի 1-ին կետի 2-րդ և 11-րդ ենթակետով հաստատված հավելվածներով սահմանված կարգով:

87. ՕՀ - ի գործունեությանն ու իրավասությանն առնչվող ֆաքսերը էլ. կրկնօրինակու​մից հետո կարվում են ՕՕՏ - ին և ընդունման-հանձնման ժամանակ հանձնվում ՃԿԱԿ պետին:
6.ՏԵՂԵԿԱՏՎՈՒԹՅԱՆ ՄՇԱԿՈՒՄԸ ԵՎ ՊԱՀՊԱՆՈՒՄԸ ԹՎԱՅԻՆ ՔԱՐՏԵԶԱԳՐԱԿԱՆ ՀԱՄԱԿԱՐԳԵՐՈՒՄ
88. Յուրաքանչյուր հերթափոխի ընթացքում գրանցված արտակարգ դեպքերը, պա​տահարները սույն կարգում սահմանված ժամկետներում մուտքագրվում են թվային քարտե​զային համակարգ. ընդ որում` յուրաքանչյուր դեպքին համապատասխան տեղադրվում է որոշակի տարբերանշան: 
89. Տարբերանշաններն ընտրվում են քարտեզագրական համակարգերի համար նա​խատեսված արտոնագրված շտեմարաններից, կայքերից, որոնք պարունակում են անհրա​ժեշտ տարբերանշաններ, պիտակներ և թույլ են տալիս առանց հեղինակային իրավունքի խախտման բեռնել այն համապատասխան համակարգչի հիշողություն:
90. Թվային քարտեզային համակարգում օգտագործվող տարբերանշանների, պի​տակների օրինակելի ձևերի պահպանման համար համակարգչի կոշտ սկավառակի «Դ» տիրույթում բացվում է համապատասխան էլ. թղթապանակ` «ՊԻՏԱԿՆԵՐ» անվանմամբ: Պահպանվող պիտակները, տարբերանշանները դասակարգվում են ըստ նշանակության, բնույթի և բաշխվում համապատասխան անվանումներով էլ. թղթապանակներում (օրինակ` «ԱԻ-ներ», «Ուղղության նշաններ», «ՀԿՕ» (հատուկ, կարևորագույն օբյեկտներ), «ԻԿԱ ԵՎ ԵԳՃ» (ինժեներական կառույցներ ավտո և երկաթգծի ճանապարհներին) և այլն):
91. Այն համակարգչում (սերվերում), ուր իրականացվում են սույն կարգի 88-րդ կետում նշված աշխատանքները, կոշտ սկավառակի «Դ» տիրույթում բացվում է «ՕՊԵՐԱՏԻՎ ԻՐԱՎԻՃԱԿ» անվանումով էլ. թղթապանակ, որում իր հերթին`
1) «Ըստ տարիների և հերթափոխերի». պարունակում է «2004» … «2010», «2011», «2012», «2013», «2014» (այնուհետև` ըստ ժամանակագրական շարունակականության) ան​վա​նումներով էլ. թղթապանակներ, ուր բացվում են տարվա 12 ամիսների անվանումներով էլ. թղթա​պանակներ, որտեղ յուրաքանչյուր ամսվա համապատասխան տիրույթում (ընդուն​ման-հանձնման արարողությունից առաջ 1-ին կամ 2-րդ հրահանգիչի կողմից) պահպան​վում են տվյալ օրվա հերթափոխի ընթացքում գրանցված բոլոր դեպքերի օպերատիվ իրավիճակն արտացոլող էլ. ֆայլը` տվյալ օրվա անվանմամբ.  
2) «Ըստ դեպքի բնույթի և տարիների». պարունակում է արտակարգ դեպքերի, պա​տահարների անվանումներով էլ. թղթապանակներ, ուր բացվում են «2004» … «2010», «2011», «2012», «2013», «2014» (այնուհետև` ըստ ժամանակագրական շարունակականու​թյան) անվանումներով էլ. թղթապանակներ, որտեղ, իրենց հերթին` տարվա 12 ամիսների անվանումներով. յուրաքանչյուր ամսվա համապատասխան տիրույթում (ընդունման-հանձ​նման արարողությունից առաջ 1-ին կամ 2-րդ հրահանգիչի կողմից) իրականացվում է ար​տակարգ դեպքերի, պատահարների դասակարգված բաշխում ըստ էլ. թղթապանակների.
3) «Ըստ ենթակառուցվածքի տարրերի». պարունակում է էլ. թաղթապանակներ` ՀՀ ենթակառուցվածքի տարրերի, օբյեկտների, կազմակերպությունների, հանգույցների անվա​նումները (օրինակ` «ՀԱՆՐԱՊԵՏԱԿԱՆ ՆՇԱՆԱԿՈՒԹՅԱՆ ԱՎՏՈՃԱՆԱՊԱՐՀՆԵՐ», «ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐ» և այլն) կրող էլ. թղթապանակներ, ուր պահ​պանվում են տվյալ օբյեկտների վերաբերյալ համակարգված տեղեկատվության համապա​տասխան ֆայլերը: Վերջիններիս դասակարգված պահպանման և օգտագործման/որոնման օպերատիվությունն ապահովելու համար կարող են բացվել լրացուցիչ էլ. թղթապանակներ, որոնց քանակը, տեսակը և անվանումները համաձայնեցվում են ՃԿԱԿ պետի հետ:  
92. Արտակարգ դեպքերի, պատահարների վերաբերյալ տեղեկատվությունը պահ​պանվում է շտեմարաններում այնպես, որ դրանց գործարկումն էլ. քարտեզների վրա լինի դյուրին, օպերատիվ, իսկ տարբերանշաններն ու պիտակներն ընտրվում են այպիսի գույների, տեսքի և չափսերի, որ դրանց քարտեզների վրա ակտիվացումը չզբաղեցնի մեծ մակերես, լինի ինֆորմատիվ և ներդաշնակ ընդհանուր գունային գամմային:
93. ՀՀ նախարարություններից, այլ պետական մարմիններից ստացվող համակարգ​ված և ընթացիկ տեղեկատվությունը կամ դրա նպատակահարմար մասը ՃԿԱԿ պետի հրամանով/հանձնարարությամբ ևս ենթակա է մուտքագրման թվային քարտեզային համա​կարգ. նշված գործընթացի համար պիտակների տեսակը, տարբերանշանի հիշողության տիրույթ բեռնվող լրացուցիչ տեղեկատվության ծավալները և ձևաչափը, ինչպես նաև ստացվող տեղեկատվության թղթային կամ այլ` սույն կետում չնշված ձևաչափերով պահպանման անհրաժեշտությունը սահմանում է ՃԿԱԿ պետը: 
94. Էլ. քարտեզների վրա տեղադրվող այն պիտակները, տարբերանշանները, որոնց վերաբերյալ առկա է բնութագրական տեղեկատվություն կամ առնչվող տվյալներ բեռնվում են տվյալ պիտակի հիշողության տիրույթ և ամրակցվում պիտակին:
95. Բնակավայրերի ենթակառուցվածն արտացոլող էլ. քարտեզներն, իրավիճակը հասկանալու և հնարավորինս ճշգրիտ գնահատելու համար, նպատակահարմար մաս​շտաբներով (1:100, 1:500, 1:1000, 1:5000 և այլն) ենթակա են պահպանման թվային նկարի ձևաչափով, ինչի համար տվյալ տեղեկատվությունն արտացոլող համակարգչի «Դ» տի​րույթում բացվում է «ԲՆԱԿԱՎԱՅՐԵՐ ԵՆԹԱԿԱՌՈՒՑՎԱԾՔՆԵՐՈՎ» էլ. թղթապանակ, որում իր հերթին` ՀՀ մարզերի անվանումներով էլ. թղթապանակներ: Մարզերի էլ. թղթա​պանակներում յուրաքանչյուր բնակավայրի անվանումով էլ. թղթապանակում պահպանվում են տվյալ բնակավայրի էլ. նկարները` կատարված այնպիսի դիրքերից, որպեսզի հնարավոր լինի պատկերացում կազմել` 
1) տեղանքի առանձնահատկությունների և օբյեկտների մասին.
2) արհեստական օբյեկտների և նրանց փոխադարձ դասավորության մասին.
3) մոտակա բնակավայրերի հանդեպ տվյալ բնակավայրի աշխարհագրական դիրքի, մոտեցման ուղիների մասին.
4) հատուկ, կարևորագույն օբյեկտների մասին: 
96. Էլ. քարտեզագրական համակարգից պահպանվող նկարներն անվանվում են տվյալ բնակավայրի կամ տեղանքի անվանմամբ` ըստ հերթականության (օրինակ` «Լիճք-1», «Լիճք - 2» և այլն):
7.ՀՀ ԱԻՆ ԿԱՅՔՈՒՄ ԶԵՏԵՂՎՈՂ ՕՊԵՐԱՏԻՎ ՏԵՂԵԿԱՏՎՈՒԹՅԱՆ ՊԱՀՊԱՆՈՒՄԸ
97. ԿՏԱԳ կրտսեր հրահանգիչների համակարգիչներում գործառույթներին առնչվող տեղեկատվության պահպանման համար կոշտ սկավառակի համապատասխան տիրույթում բացվում են հետևյալ էլ. թղթապանակները`
1) «ՌԴ ԱԻՆ ՃԿԱԿ». պարունակում է ըստ տարիների, իսկ դրանցում` ըստ ամիսնե​րի էլ.թղթապանակներ, որոնցում յուրաքանչյուր օրվա անվանմամբ պահպանվում են տվյալ հերթափոխի ՌԴ ԱԻՆ ՃԿԱԿ տրամադրվող օպերատիվ տեղեկագրերը».

2) «ՄՇՏԱԴԻՏԱՐԿՄԱՆ ՓԱՍՏԱԹՂԹԵՐ». պարունակում է ըստ տարիների, իսկ դրանցում` ըստ ամիսների էլ.թղթապանակներ, որոնցում յուրաքանչյուր օրվա անվանմամբ պահպանվում են օդերևութաբանական, ավտոճանապարհների անցանելիության ու այլ` ՀՀ ԱԻՆ կայքում զետեղման ենթակա և զետեղված մոնիթորինգային տվյալների վերաբերյալ էլ. փաստաթղ​թերը.

3) «ՄԵԴԻԱ». պարունակում է ըստ տարիների, իսկ դրանցում` ըստ ամիսների էլ.թղ​թապանակներ, որոնցում յուրաքանչյուր օրվա անվանմամբ պահպանվում են ՀՀ ԱԻՆ կայ​քում զետեղման ենթակա և զետեղված լուսանկարները, տեսանյութերն ու այլ պաշտոնա​կան նյութեր: Սույն կետում նշված նյութերը պահպանվում են տվյալ էլ. ֆայլի այն ձևաչափով (թույլտվությամբ), որի վերարտադրման համար ՃԿԱԿ-ի համակարգիչներում առկա են համապատասխան ծրագրային փաթեթներ, «կոդեկներ».

4) «ԶԵԿՈՒՑԱԳՐԵՐ, ՀԱՇՎԵՏՎՈՒԹՅՈՒՆԵՐ». պարունակում է ըստ տարիների, իսկ դրանցում` ըստ ամիսների էլ.թղթապանակներ, որոնցում պահպանվում են անձնակազ​մի (բաժնի) զեկուցագրերը, հաշվետվությունները, գրությունները.
5) «ՕՊԵՐԱՏԻՎ ՏԵՂԵԿԱԳՐԵՐ». պարունակում է ըստ տարիների, իսկ դրանցում` ըստ ամիսների էլ.թղթապանակներ, որոնցում յուրաքանչյուր օրվա անվանմամբ պահպան​վում են ՕՕՏ - ներն ու արտակարգ դեպքերի, պատահարների վերաբերյալ տեղեկատվու​թյունը, տեղեկանքները.
6) «ՀՀ ԱԻՆ». պարունակում է ըստ տարիների, իսկ դրանցում` ըստ տվյալ նյութի բովանդակությանը համապատասխան էլ.թղթապանակներ (օրինակ` «ՄԵՎԱՆԾ», «ՏԱԱԿ» ՓԲԸ, «ՏԱԱԿ» ՊՈԱԿ», «ՃԿՊԱ» և այլն), որոնցում պահպանվում են ՀՀ ԱԻՆ - ին (ստորաբաժանումներին) առնչվող տեղեկատվությունն ու տվյալները.
7) «ԻՐԱՎԱԿԱՆ». պարունակում է «Օրենքներ», «Հրամանագրեր», «Որոշումներ», «Պայմանագրեր», «Հրահանգներ», «Կանոնադրություններ», «Հրամաններ», «Հանձնարա​րականներ», «Այլ» անվանումներով էլ. թղթապանակներ:
8.ՀՀ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ՏԵՂԵԿԱՏՎՈՒԹՅԱՆ ՊԱՀՊԱՆՈՒՄԸ
98. ԱԻ-ներում ՀՀ նախարարությունների և գերատեսչությունների ՃԿԱԿ - ում ներկա​յացուցիչների (այսուհետ` ՆԳՆ) արդյունավետ գործունեությունն ապահո​վելու համար ՃԿԱԿ-ի նախարարությունների և գերատեսչությունների ներկայացուցիչների աշխատանք​ային դահլիճում (ասյուհետ` ՆԳՆԴ) տեղադրված համակարգիչներում, ըստ առնչության, պահպանվում են տվյալ մարմիններին վերաբերող տեղեկատվությունը:
99. Տեղեկատվության թարմացումն իրականացվում է ինչպես համապատասխան ՆԳՆ - ի, այնպես էլ ՕՀ - ի տվյալ մարմնին կցագրված պաշտոնատար անձի կողմից` ըստ տեղեկատվության ստացման պարբերկանության, ինչի մասին վերջիններս փոխադարձ տեղեկացվում են:

100. ՆԳՆ - ի կողմից տեղեկատվության թարմացումից հետո առնչվող նյութերը կա​րող են ՕՀ - ի համապատասխան պաշտոնատար անձի կողմից տեղափոխվել ՕՀ - ի համակարգիչներ և հակառակը:

101. ՆԳՆԴ - ի համակարգիչներում պարտադիր տեղադրվում և թարմացվում են մարմնին առնչվող հետևյալ տեղեկատվությունը`

1) ղեկավար կազմի անուն, հայրանուն, ազգանուները, կոնտակտային տվյալները (տան, աշխատանքային, բջջային հեռախոսահամարները).

2) հերթապահություն իրականացնող ստորաբաժանումների հեռախոսահամարները, ռադիոակապի ցանցի բաժանորդներն ու ազդականչերը (առկայության դեպքում).

3) տեխնիկական, տրանսպորտային ու այլ միջոցները (տեսակը, քանակը, վիճակը, գտնվելու վայրը, տնօրինող մարմինը (ստորաբաժանումը, կազմակերպությունը և այլն) բնութագրական տվյալները, հնարավորությունները), կապի միջոցները, հնարները.

4) հաշվեկշռում գտնվող անշարժ գույքը, նրա նշանակությունը, հատակագծերը, վիճակը, շինության ճարտարապետական բնութագրերն ու առանձնահատկությունները, տնօրինող մարմինը (ստորաբաժանումը, ընկերությունը, կազմակերպությունը և այլն), աշխատակիցների/այցելուների թվաքանակն ըստ գործունեության ժամերի.
5) ձևայնացված փաստաթղթերի օրինակները.

6) ոլորտային թվային քարտեզները.

7) պլաններն ու գործունեությունը կարգավորող իրավական փաստաթղթերը.

8) ղեկավարության որոշումների կայացման ու ՆԳՆ - ի գործունեության համար բնագավառի այլ անհրաժեշտ փաստաթղթեր ու նյութեր:

102. Այն փաստաթղթերը, որոնք լրացվում են ձեռագիր կամ ենթակա են հրապա​րակման, տրամադրման այլ անձանց, կարող են պահպանվել նաև տպագրված տարբե​րակով համապատասխան թղթապանակներում:

103. ՆԳՆԴ - ում յուրաքանչյուր համակարգիչ ունի մուտք գործելու թույլտվության համակարգ` գաղտնաբառով, որը դրվում է տվյալ մարմնի ՆԳՆ - ի կողմից և փոխանցվում ՕՀ - ի` տվյալ պետական մարմինը սպասարկող պաշտոնատար անձին և ՃԿԱԿ պետին:

104. Գաղտնաբառերը կարող են ՆԳՆ - ի հայեցողությամբ պարբերաբար փոփոխվել, ինչի մասին տեղյակ են պահվում (գաղտնաբառը փոխանցվում է) ՕՀ - ի` տվյալ պետական մարմինը սպասարկող պաշտոնատար անձն ու ՃԿԱԿ պետը:
105. ՆԳՆ - ի հայեցողությամբ կարող են գաղտնաբառով պաշտպանվել նաև առանձին էլ. թղթապանակներ, ֆայլեր: 

9.ՏԵՂԵԿԱՏՎՈՒԹՅԱՆ ՊԱՀՊԱՆՄԱՆ ԱՅԼ ԱՌԱՆՁՆԱՀԱՏԿՈՒԹՅՈՒՆՆԵՐ
106. ՃԿԱԿ-ում առկա տեղեկատվության փոխանցումը այլ անձանց, ձեռք բերումն ու փոխանակումն իրականցվում է սույն կարգով սահմանված ձևով և դեպքերում: Ընդ որում` նշված գործընթացներում ՃԿԱԿ-ի հաշվեկշռում չգտնվող էլ. կրիչների, խտասկավառակ​ների օգտագործումն արգելվում է: 
107. ՕՀ - ի ձևայնացված էլ. փաստաթղթերը պահպանվում են յուրաքանչյուր հերթա​փոխի էլ. թղթապանակներում և տարվա վերջին հերթափոխի ընդունում հանձնումից հետո ձայնագրվում խտասկավառակի վրա և հանձնվում ՃԿԱԿ պետին` արխիվացման:
108. Խտասկավառակների վրա կամ տուփի գրառումների հատվածում նշվում է ձայնագրությունն իրականացնող անձի պաշտոնը, կոչումը, անուն, ազգանունը, ձայնագրման օրը, ամիսը, տարեթիվը: 
109. Խտասկավառակի վրա ՕՀ - ի էլ. փաստաթղթերի ձայնագրումից հետո այն սահմանափակվում է հետագա ձայնագրությունները կանխելու համար:

110. ՕՀ - ի յուրաքանչյուր ձևայնացված էլ. փաստաթուղթ պետք է ունենա իր տպագրված, համարակալված և կնքված տարբերակները` 5 օրինակից, համակարգիչ​ներում լրացնելու անհնարինության դեպքում վերջիններս կիրառելու համար: Նշված կրկնօրինակները պահվում են ՕՀՊ - ի չհրկիզվող պահարանում, իսկ առկայությունը ստուգվում հերթափոխի ընդունման-հանձնաման ժամանակ:
111. Էլ. փաստաթղթերի կորստի կամ վնասման դեպքում ՕՀ - ի համապատասխան պաշտոնատար անձն անմիջապես զեկուցում է ՕՀՊ - ին, վերջինս` ՃԿԱԿ պետին:

112. Տպագրված փաստաթղթերը (այդ թվում` նախարարություններից և գերատեսչու​թյուններից ստացված) պահպանվում են համապատասխան թղթապանակներում և պահ​վում ըստ առնչության ՕՀ - ի համապատասխան պաշտոնատար անձի մոտ: Ընդ որում` ՃԿԱԿ-ում տպագրվող փաստաթղթերի տողատակերում տպագրումն իրականացնող ՕՀ - ի պաշտոնատար անձը 6 չափսի «unicode» տառատեսակով զետեղում է տվյալ փաստաթղթի` համակարգչում գտնվելու հասցեն, փաստաթղթի անվանումը, տպագրման ամսաթիվը, համակարգչի անվանումը (օրինակ` «D, ՕՀ ՓԱՍՏԱԹՂԹԵՐ, ՊԿՄ, …., ղեկավարության հեռախոսահամարներ, 14.12.19թ., ՕՀ Հ1):
113. ՀՀ ԱԻՆ սերվերների ու այլ համակարգիչների կոշտ սկավառակների վրա գտն​վող ՃԿԱԿ-ի տեղեկատվության պահպանման և տնօրինման առանձնահատկություններն ու կարգը սահմանվում է Նախարարի հրամաններով:

114. ՃԿԱԿ-ում իրականացվող հեռախոսային խոսակցությունների ձայնագրություն​ների պահպանումը, վերծանումը, փախանցումը երրորդ անձնաց իրականացվում է սույն հրամանի 1-ին կետի 9-րդ ենթակետով հաստատված հավելվածում սահմանված կարգով:
115. ՕՀ - ի անձնակազմի համակարգիչներին դրվում են հետևյալ անվանումները`
1) ՕՀՊ - ի` «OHP».
2) ավագ հրահանգչի` «OH AH».

3) առաջին հրահանգչի` «OH 1H».

4) երկրորդ հրահանգչի` «OH 2H».

5) ՃԿԱԿ ԱԻԱԲ ավագ հրահանգիչ - ԱԻԱԽ պետի` «OH AIAB AKHP».
6) ԱԻԱԲ հրահանգիչ - ԱԻԱԽ պետի տեղակալ ուժերի գծով՝ «OH AIAB AKHPTUG».
7) ԱԻԱԲ հրահանգիչ - ԱԻԱԽ պետի տեղակալ թիկունքի գծով՝ «OH AIAB AKHPTTG».
8) ԿՏԱԳ 1-ին կրտսեր հրահանգչի` «OH KTAG 1KH».
9) ԿՏԱԳ 2-րդ կրտսեր հրահանգչի` «OH KTAG 2KH»:
116. ԱԻԱԽ - ի էլեկտրոնային և տպագրված փաստաթղթերի, տեսա/լուսանկարա​հանված ու այլ նյութերի մշակման, փոխանցման և պահպանման առանձնահատկություն​ներն ու կարգը սահմանում է ԱԻԱԲ պետը` ՃԿԱԿ պետի համաձայնությամբ:

117. «911» ծառայության ահազանգման կենտրոնների անձնակազմի համակարգիչնե​րին դրվում են հետևյալ անվանումները՝
1) ՄՃԿԿ - ի ահազանգման կենտրոնի պետի` «911C …AKP» (օրինակ` կենտրոնական ահազանգման կենտրոնի դեպքում` «911C KAKP», Սյունիքի` «911C SAKP», Վայոց ձորի` «911C VAKP», Շիրակի` «911C SHAKP»).

2) հրահանգիչ («911» ավագ դիսպետչերի)` «911C …AK AD».

3) առաջին կրտսեր հրահանգիչ («911» օպերատոր)` «911C …AK 1KH-OP».

4) երկրորդ կրտսեր հրահանգիչ («911» օպերատոր)` «911C …AK 2KH-OP» և այլն նույն սկզբմունքով:

